
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

ম্যালেরিয়া।
৬৫


নাড়ী অত্যন্ত ক্ষীণ ও দ্রুত। দুই ঘণ্টান্তর স্পিরিট্ এমন্ য়্যারম্যাট, ২০ মিনিম্ সলফিউরিক ইথার ১৫ মিনিম্, ব্রাণ্ডী ১ ড্রাম, অর্ধ ছটাক কর্পূরের জলের সহিত সেবন করিতে দেওয়া হইল। পরদিন অর্থাৎ একাদশ দিবসে রোগীণীর অবস্থা আরও মন্দ হওয়াতে ঐ মিক্শ্চার ১॥ ঘণ্টান্তর ব্যবহার করাণ হইল। ইহাতে ও কিছু মাত্র উপকার দর্শিল না। দ্বাদশ দিবসে রোগীণী মৃত প্রায়, নাড়ী বিষম (irregular) এবং মধ্যে মধ্যে ক্ষণ বিলুপ্ত (intermittent pulse)। ঘণ্টায় ৪ বার করিয়া ঐ ঔষধি অনেক কষ্টে রোগীণী গলাধঃকরণ করিতে লাগিলেন। উত্তেজক ঔষধি সেবনে কোন ফল দর্শিল না দেখিয়া উহা নিষেধ করিয়া কেবল মাংসের ক্কাথ এবং পোর্ট পান করাইতে বলিলাম। ইহাতে ও পীড়া সমভাবে রহিল। পরদিন নাড়ী সূত্রবৎ কিন্তু যথানুক্রম (regular) পূর্ব্বক প্রবাহিত হইতে লাগিল। ক্রমাগত উত্তেজক ঔষধি সেবনে যে ফল পাওয়া যায় নাই বিনা ঔষধিতে তাহা হইল। রোগীণীর অবস্থা ক্রমশঃ ভাল হইতে লাগিল কিন্তু তাঁহার আত্মীয়েরা বিনা ঔষধিতে তাহাকে রাখিতে ভীত হওয়ায় হোমিওপ্যাথিক আরসেনিক এক বিন্দুর চতুর্থাংশের একাংশ দিবসে দুইবার করিয়া সেবন করিতে দিলাম। তিন দিবস পরে রোগীণীর চৈতন্যোদয় হইল এবং ইহার ২২ দিবস পরে পীড়া সম্পূর্ণ আরগ্য হইল।

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ০৫:০০টার সময়, ২৭ ডিসেম্বর ২০২৩ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

